
larie, en Geklin Lion boeroe, en Wakong kloewarin dia poenja Shakak Kim Tjoei, timpoek sama Geklin Lion, kena die kepalanja kloewar dara, lantes larie poelang bilang sama Lotjia dia kata Wakong saktie saija tiada bole menang perang sama dianja; Lotjia kata: kau pegie masoek sadja, nantie akoe perang sama dianja, en Lotjia toengang kooda poetie pake badjoe bagoes ada aermasnja berkembang, kloewar pegie die pingir Goenoeng soeroe Wakong kloewar, tiada lama Wakong kloewar liat Lotjia, Wakong kata: goanswe dateng die sini bawa orang boeat adjak saija perang apa sebab? Lotjia kata; loe Dewa Hoet poenja moerit, kapan arie Dewa Toewa soeda minta'in ampoen sama Toehan, en die lepas sama loe djangan sampe die hoekoem, en loe poenja atie tiada bole roba, en die doenia soeka bikin perkara en roesoe sadja, sekarang akoe bawa orang dateng die sini, kau branie perang? en lebie bae siang-siang kau menjara kasie akoe iket, en kapan tiada maoe menjara, sebentaran kau poenja djiwa bole tiada! Menjaoet Wakong saija memang tiada itoe atie, djadie Toelian soeka dengar orang poenja tjarita soeroe dateng perangin sadja, djaJie apa bole boeat, abis berkata dia berdoewa lantes perang dari si-ijang sampe sore tiada njang menang tiada njang kala, en masing-masing poelang, sampe besok dia berdoewa perang begitoe djoega, abis WAKONG kata: kita berdoewa perang tiada menang tiada kala, en lebie bae kita adoe Popwe sadja, Lotjia Kata bae, sampe besok pagie terang tana dia berdoewa kloewar, Wakong lantes lepas dia poenja Popwe Shakak Kim Tjoei, en Lotjia lempar dia poenja Popwe nama Siok Kioe berkembang die atas terpoeter-poeter; en Wakong kloewarin lagie

